
Área / Unidad 
GESTION DE DEPORTES DJ1000  

Código de verificación 

Fecha 
17-06-2026 

 

 
 

BASES REGULADORAS DA CONVOCATORIA DE CURSOS DE NATACIÓN DE VERÁN 2026 
 

 
1. OBXECTO 

Constitúe o obxecto destas bases regular a participación nos cursos de natación dos meses de xullo e 
setembro de 2026 que se desenvolven na Piscina Municipal de Riazor.  
Todas as datas que se indicarán teñen carácter informativo pero non son vinculantes, de xeito que, se 
acontecese algún imprevisto en algunha das fases do procedemento, o SMD pode cambialas 
motivadamente sen necesidade de modificar as presentes bases; sempre cando se respecten os prazos 
previstos para cada trámite e previa publicación na páxina web www.coruna.gal/deportes.  
Todas as publicacións relativas a este proceso faranse polas seguintes canles:  

- Na páxina web municipal www.coruna.gal/deportes 
- Tablón de Edictos 

Así mesmo, poderase obter información no teléfono de atención á cidadanía 010. 
 
 
2. PERSOAS DESTINATARIAS E IDADES 

Poderán participar todas as persoas sempre e cando cumpran os criterios de idade e requisitos de nivel 
establecidos para as actividades. 
Deste xeito, as actividades organízanse en franxas de idades e, á súa vez, en iniciación e 
perfeccionamento: 

 6-8 anos 
 9-11 anos 
 12-17 anos 
 +18 anos 
 +65 anos 

A idade requirida en cada curso deberá terse cumprida ou cumprirse durante o desenvolvemento do 
curso. 
A oferta de natación adaptada está limitada ás persoas que forman parte do alumnado desta 
modalidade (anteriormente denominada Recuperación Funcional) no curso 2025-26. 

3. OFERTA DE ACTIVIDADES E REQUISITOS DE PARTICIPACIÓN 

A oferta de actividades reflíctese no Anexo I. 
Os requisitos para participar son os seguintes: 

Actividade-Nivel Requisitos 

Natación iniciación Non é preciso saber nadar. 

Natación perfeccionamento e 
natación adaptada 

Saber nadar 25 m. sen tocar fondo nin suxeitarse a medios 
auxiliares fixos ou móbiles. 

Natación intensa Saber nadar 100 metros empregando dous estilos 

Xogos de 9-11 anos  Xogos e tarefas xogadas. Saber Nadar 

Aquafitness +18 Actividade aerobica  e ximnasia acuática na auga. Saber 
Nadar. 

 
 

4. PROCEDEMENTO DE INSCRICIÓN  
 
4.1. MATRÍCULA 

A matrícula formalizarase por orde cronolóxica, sempre que haxa praza dispoñible. 
 

4.2. LUGARES E HORARIO  

Temporalidade da actividade Datas para a matrícula 
Cursos de xullo Do 18 ao 29 de xuño de 2026 
Cursos de setembro Do 1 de xullo ao 27 de agosto de 2026 

 
Habilitaranse dúas modalidades para formalizar as matrículas: 
 En liña: a través da plataforma Cronos Web (https://coruna.gal/CronosWeb/Login) 

O acceso efectuarase de xeito identificado. No caso de menores, será o pai/nai ou titor/a quen actúe 
como operador e tramite a matrícula. 
 Presencial: Na oficina de rexistro da C.D. Riazor nos seguintes horarios: 

o Do 18 de xuño ao 29 de agosto, de 08:15 a 13:30h. (agás a semana grande) que será de 
8:15 a 12:30 horas. 

A atención presencial efectuarase preferentemente con cita, que poderá concertarse en 
https://citaprevia.coruna.gal/ ou no teléfono de atención á cidadanía 010. Será necesario concertar 
unha cita por cada renovación que se vaia tramitar.  

 
4.3. TAXAS  

As taxas están reguladas na Ordenanza Fiscal núm. 15 do Concello da Coruña en vigor no ano 2025. 
Segundo o artigo 8 da dita Ordenanza “Esixirase o depósito previo das taxas correspondentes a 
ESCOLAS DEPORTIVAS MUNICIPAIS no momento de efectuarse a matriculación. Iniciada a 
prestación do servizo, a cantidade ingresada en concepto de depósito aplicarase ao importe 

definitivo da taxa, polo que procederá a súa devolución se o/a alumno/a solicita a baixa na 
actividade con antelación ao comezo do curso...”  
A ordenanza contempla tarifas reducidas por rendemento económico ou IPREM, para o cal deberán 
aportar a documentación preceptiva con carácter previo á renovación nos rexistros do SMD.  
O pago poderá efectuarse en efectivo ou con tarxeta.  

 
 
5. OUTRAS NORMAS XERAIS  

 
5.1. Baixa nas actividades: no caso de querer causar baixa nunha actividade, deberase solicitar 

expresamente  por solicitude no  rexistro do Concello de A Coruña. 
Segundo o artigo 8 da dita Ordenanza “Esixirase o depósito previo das taxas correspondentes a 
ESCOLAS DEPORTIVAS MUNICIPAIS no momento de efectuarse a matriculación. Iniciada a 
prestación do servizo, a cantidade ingresada en concepto de depósito aplicarase ao importe 
definitivo da taxa, polo que procederá a súa devolución se o/a alumno/a solicita a baixa na 
actividade con antelación ao comezo do curso...”. 

5.2. Serán de aplicación as normas de uso das instalacións deportivas municipais, EDM e outras 
actividades aprobadas pola Xunta de Goberno Local do 20 de xullo de 2007. 

5.3. Coa formalización da matrícula, a persoa solicitante e, no seu caso, quen ostente a súa garda e 
custodia legal, declarará baixo a súa responsabilidade que son certos os datos facilitados.  
No caso de que o SMD detecte falsidade nos devanditos datos, a persoa causará baixa sen dereito 
á devolución das taxas aboadas. Así mesmo, o alumnado comprométese a cumprir coa normativas 
das actividades e das instalacións deportivas aprobadas polo Concello da Coruña.  

5.4. Coa presentación da solicitude e, no seu caso, a formalización da matrícula, entenderase que a 
persoa solicitante e, no seu caso, o seu pai/nai ou titor/a autoriza a utilización do móbil e correo 
electrónico como forma de aviso e comunicación por parte da empresa que xestiona as EDM.  

5.5. O SMD, por motivos técnicos, pedagóxicos, organizativos ou outras circunstancias concorrentes, 
resérvase a facultade de axustar os grupos e, se fose necesario, deixalos sen efecto.   

5.6. O Concello, a través da empresa concesionaria do contrato de servizos das EDM, dispón dun servizo 
gratuíto de asistencia médica e hospitalaria, para as persoas participantes nas actividades 
deportivas que sufran un accidente durante elas e como consecuencia de levar a cabo a actividade 
incluída na programación prevista. En ningún caso a prestación deste servizo suporá o 
recoñecemento de responsabilidade municipal sobre a lesión sufrida; senón que o mesmo debe 
incardinarse na vontade desta Administración de implantar unha práctica deportiva segura e de 
calidade, que teña activado en todo momento un protocolo que garanta unha atención, inmediata 
e a curto prazo, da persoa lesionada con servizos especializados en medicina deportiva. 

5.7. Os datos persoais facilitados polas persoas solicitantes serán tratados polo Concello da Coruña en 
calidade de Responsable de Tratamento con enderezo en María Pita, 1, 15001 A Coruña, coa 
finalidade de xestionar a prescrición, o rexistro e o desenvolvemento das Escolas Deportivas 
Municipais. A lexitimación para o tratamento dos datos persoais baséase na necesidade do 
cumprimento dunha misión realizada en interese público ou no exercicio dos poderes públicos 
conferidos á persoa responsable do tratamento. O Concello conservará os datos durante o tempo 
que sexa necesario para cumprir coa finalidade para a que se solicitaron e para determinar as 
posibles responsabilidades que se poidan derivar da finalidade exposta e do tratamento dos datos. 
Será de aplicación o disposto na normativa de arquivos e documentación. En calquera caso, os datos 
pódense conservar, se for o caso, con fins de arquivo de interese público, investigación científica e 

histórica ou fins estatísticos. Os seus datos comunicaranse a asociacións e organizacións sen ánimo 
de lucro, entidades aseguradoras, outros órganos da Administración local e profesionais ou 
entidades adxudicatarias da prestación do servizo.  
Vde. poderá exercer os dereitos de acceso, rectificación, oposición, supresión, limitación do 
tratamento así como a portabilidade de datos, presentando un escrito no Rexistro de Entrada do 
Concello: Praza de María Pita, 1. 15001, A Coruña ou, na seguinte ligazón 
https://www.coruna.gal/web/es/detalle/ejercicio-de-derechos-sobre-los-datos-de-caracter-
personal/contenido/1453762232714.  
De ser o caso, poderá poñerse tamén en contacto coa persoa Delegada de Protección de Datos 
delegadodeprotecciondedatos@coruna.gal.  Pode consultar a información adicional detallada 
sobre o tratamento dos seus datos na seguinte ligazón: https://www.coruna.gal/web/gl/rgpd. 

5.8. O SMD resérvase a facultade de interpretar e valorar as circunstancias concorrentes en cada caso. 

 
 

Técnico Superior de Deportes 
 
Miguel A. López Lorenzo  
 
 
Conforme 
 
 Xefa de Servizo de Deportes 
 
Patricia Vázquez García 

ANEXO 1 

ANEXO 2 

